An ni maw

Rèpriz :
An ni maw vwè jénès an mwen pati « ankouy » ,
An ni maw vwè-yo fè konba a pit-bull
Mè kijan ou vé nou reté cool
Si zò pa sonjé fè ayen pou nou


Lanné-lasa, enn gadé jan sa ka maché
Sé vann lanmò an saché, tout on jénès gaché
Koupé, détayé, anpoché, dyab-la ka ba-w on rikoché
Vyé biznès ka rapòté, lapolis ka akoté
Kravaté ka pwofité, blòk-la ka ankésé
Fè biznès anbafèy vin on sèl mwayen rézisté

« K’ay rivé-w ! », sans menm ou suiv po a-w ja toué

An dé sègonn, on bal antèt, ou té mal plasé !
Jénès-la mènasé, siyé kanonsiyé
Pa ni travay, toutmoun èksité pou on banalité
Sizé anba on sité ka atann ledéluj
Sé boug-la  san anbisyon ka chèché on grabuj
Nou adan on stad pou viv, fò ou pran-y malad
Pa rakonté-mwen salad, an Gwadloup fò ou pran-y malad
Papa-w ja fatigé, manman-w ja fè dèyè

Edikasyon dead é an sèten ou ka fimé zèb
Lavérité two rèd, rèd a asèpté
Kon labé yo kyoué, ansuit yo sodomizé
An ka soufè dépi jou-la zyé an mwen wouvè
Ka vwè mizè yenki pléré an poko ka pléré

Rèpriz 2 :
An ni maw!
Vyolans é fizi, i ja tan pou tousa fini 
An ni maw!
Magouy, koripsyon, toutmoun égri, sa ké mal fini

Alè sé o pli kyouyé vijil, o pli fè lajan fasil
O pli volé biten a moun, piké moun, goumé é moun
O pli gwo pédofil, o pli gwo makonmè, o pli lesbyèn
O pli fanm ka méré lékòl pou yo ay ...
On minimum rèspé, on maximum « kounya…»
On maximum ki vlé dead-mwen é an sav sa, an…

O pli fè le maximum de kònri adan on vi
O pli, èn, jalouzi, ipokrizi an chak fanmi
O pli maché èvè fizi, o pli fouté kou-d-fizi
On minimum d'intégration, on maximum d'exclusion, 
On maximum pwoblèm, on minimum dè solisyon

On maximum ki pé pa asimé an tan kè papa
O pli tas ka pran kal pou alòk familyal

O pli patwon vòlè, magouyè, esplwatè
O pli baré lari, sendika, o pli grévis
O pli pwomès-bidon chak fwa ni élèksyon

O pli fouré men a-w an kès a Laréjyon.
On minimum fratèwnité, kou-d-men, solidarité
On maximum ki solidè dèpi sé pou sanfouté
O pli, blan rasis, nèg rasis, moun rasis, nasyon a "6.6.6"

Rèpriz

Toufé l'affaire mésyé, klasé lédosyé.
Mè ni on jou, jénès-la pa k’ay négosyé.
Nou chèché on job, chomaj nou touvé
RMI, ANPE, pou mwen sé sa ou lésé !
E Lafrik, pa paniké !
Menmsi anfas sé on kolèg ki touché
ça tire toutmoun angwasé
zò vlé mèt laprésyon mè men a zòt ka tranblé
ni on bann irèsponsab sé yo ki rèsponsab
Afòs mèt anba tab lajan a kontribiyab.
Résultat toutmoun dyab

Pandan ou ka soufè an silans, bak a sé mésyé plen ésans
sé on sèl syans pou pé kouyonné maléré
é toutmoun sav lè bayè ba bèf ka soté
de Droite ou de Gauche sa pa ka fè-mwen pè
l'Etat sé HLM é noutout nou sé lokatè
"Mon pays, mon pays!" mè Gwada sé on il
Wouvè kongrè pou palé pawòl initil
asistana toutmoun enmé lajan fasil
é toutmoun endépandan dèpi sé pou brilé on vil.

Fuckly 

